
Saksnr.  Utvalg Møtedato 

026/20 Utval for oppvekst, kunnskap og kultur 09.06.2020 

 

 

Tilskot mindre investeringar kulturbygg og anlegg i privat eige 

Rådmannen sitt framlegg til vedtak: 

Utval for oppvekst, kunnskap og kultur sluttar seg til rådmann sin innstilling slik det fram av 

saka. 

 

 

 

Utval for oppvekst, kunnskap og kultur 09.06.2020: 

 

Behandling: 

Varamedlem Marie Morken-SV var ugild jf. forvl.l. § 6.e,  og deltok difor ikkje i handsaming av 

denne saka. 

Rådmannen sitt framlegg vart samrøystes vedteke. 

 

OKK- 026/20 Vedtak: 

Utval for oppvekst, kunnskap og kultur sluttar seg til rådmann sin innstilling slik det fram av 

saka. 

 

Politisk handsaming 

Saka skal avgjerast i Levekårsutvalet 

 

 

Bakgrunn 

 

Alver kommune delar ut midlar til frivillige lag/organisasjonar gjennom ulike tilskotsordningar, 

også kjend som kulturmidlar 

 

Lag/organisasjonar kan søkje tilskot til prosjekt 2 gongar i året – 01. mars og 01. september. 

Det som er att av midlar etter hovudtildelinga, vil gå til hausttildelinga.  

 

Covid 19 pandemien 

Søknadene er så langt råd er, behandla ordinært, dvs at ein ikkje har vurdert om tiltaket kan 

gjennomførast eller ikkje grunna Covid 19 pandemien. Unntak for dette er «Tilskot til deltaking i 

nasjonale og internasjonale konkurransar for korps og musikklag».  

Ein del arrangement/prosjekt som pga covid 19 er utsett i vår, vert om mogeleg gjennomført i 

haust. 

 

Saksopplysninger: 

 

Rådmann sine overordna kommentarar til innstillinga   



 

 

Ut frå føremålet med ordninga med tilskotsmidlar, er det sett opp kriteria som søknadane har 

vore vurdert opp mot. Ein søknad må ikkje oppfylle alle kriteria, men dess sterkare ein 

oppfyller kriteria og jo fleire ein oppfyller, desto meir relevant vil søknaden vere for ordninga. 

Det skal vere føreseielege og transparente søknads- og handsamingsrutinar.   

 

Støtte gjennom desse tilskotsordningane / kulturstøtte er ikkje rettigheitsbasert, og det er 

vanlegvis mange fleire kvalifiserte søkjarar enn der er tilgjengelege midlar. Ved den 

skjønnsmessige vurderinga vil det mellom anna bli lagt vekt på gjelande kriteria.  

 

Løyvingane til kulturarbeid i Alver kommune har som målsetting: 

· styrkje fellesskap og livskvalitet i lokalmiljøet. 

· å stimulere til utvikling av nye idear, samarbeid og eit aktivt  
       kulturliv med mangfald 

· å gje alle høve til å oppleve og delta i  kultur og idrettsaktivitetar 
  

Utdrag frå «Retningsliner for kommunal støtte (kulturmidlar) til organisasjonar», der føljande 

vedtekne kriteria har vore lagt til grunn for vurderinga av søknadane:  

 

Prioriterte grupper; aktivitetar og samarbeidsprosjekt som rettar seg mot og/eller inkluderer  

· barn og ungdom (til og med det året dei fyller 20 år) 

· menneske med nedsett funksjonsevne 

· flyktningar/innvandrarar 

· eldre 

Driftsmidlar til helserelaterte lag/organisasjonar vil ikkje bli prioritert ved tildeling av 

kulturmidlar. 

Regionale/fylkesorganisasjonar og organisasjonar frå andre kommunar kan få tilskot dersom 

midlane vert øyremerka verksemd i Alver kommune,  

 

Støtte gjennom desse tilskotsordningane / kulturstøtte er ikkje rettigheitsbasert, og det er 

vanlegvis mange fleire kvalifiserte søkjarar enn der er tilgjengelege midlar. Forslag til tildeling 

vil alltid ha eit element av skjønnsmessige vurderinga, der ein tek omsyn til aktivitet som 

lag/organisasjon driv. 

 

Alver kulturråd har hatt saka til høyring.  Høyringsnotat datert 26.05.20 er vedlagt saka. 

 

 

KATEGORI TILSKOT TIL MINDRE INVESTERINGAR KULTURBYGGOG ANLEGG 
Ordninga skal støtte mindre investeringar i kulturbygg og vere med å sikre eigna lokale for ulik 

kulturell verksemd i Alver. Det er søkt om totalt kr 1.289.000. Rådmann innstiller på kr 330.500. 

Fleire av dei prosjekta det vert søkt om, er omfattande og kostnadskrevjande prosjekt.  Fleire 

søkjar ekstern støtte andre stadar for finansiering. Mange lagshus er bygget på 50- og 60 talet, 

og krev store løft for å få huset oppdatert til dagens standard når det gjeld sanitæranlegg, 

kjøken, el-anlegg, tak osv. 

  



 

 

 

 

 

 


